XIII. ad Fabullum

Ceénabis bene, mi Fabulle, apud meé
paucis, si tibi di favent, diébus,

s1 técum attuleris bonam atque magnam
cénam, non sine candida puella

et vino et sale et omnibus cachinnis.

haec si, inquam, attuleris, venusté noster,
cénabis bene; nam tuil Catulli

plénus sacculus est aranearum.

sed contra accipi€és meros amores

seu quid suavius élegantiusve est:

nam unguentum dabo, quod meae puellae
donarunt Venerés Cupidinésque,

quod tu cum olfacieés, deos rogabis,

totum ut té faciant, Fabulle, nasum.

merus: purus (ut inmixtum vinum)
seu: sive, vel, aut
dono: do, dare

olfacio, olfaciere: sentire naso

